               Можности и желби на македонската пензионерска

                            група во Сиднам (Sydenham)
Пензионерската група во Сиднам (Sydenham) егзистира полни 33 години. Во своето долгогодишно постоење бележи разни случувања, можности, желби и надежи.

Нејзиниот најстар член, и покрај поодминати години, многу добро се сеќава на времето кога групата е формирана. Со посебна гордост зборува за изминатите години, меѓусебно дружење и помагање. На почетокот групата немала добри просторни услови, но тоа не и пречело редовно да се собира и организира разни активности.
Денес пензионерската група има одлични услови. Има на располагање 
пространа, солидно опремена, светла и чиста просторија, со бесплатен чај и кафе. Истата се наоѓа во “St. Peters” Town Hall, 39 Unwinds Bridge RD, Sydenham.  Групата се состанува еднаш неделно, секоја среда, a наскоро ќе може да се среќава и секој петок, се разбира, доколку членовите се заинтересирани.
Меѓутоа, и покрај сите удобости, членовите на групата се повеќе се загрижени за нејзината иднина.  Во последно време  бројот на редовни членови се намалува и како да не постои интерес за поинтензивно  дружење и превземање на разни активности.  

Членовите на оваа група велат дека има поприличен број на македонскиtте пензионери во Sydenham и околината и најсрдачно ги покануваат да им се придружаат и заеднички да направат нешто што би можело да биде користно и забавно за сите.
Тие се подготвени за соработка и со други пензионерски групи и разни организации. Често ја посетуваат пензионерската група 
“St. George”, во Rockdale, особено кога има нешто користно да се слушне и научи.
Исто така, Пензионерската група од Sydenham редовно сораборува и со Македонското Австралиско Добротворно Друштво во Сиднеј, (Macedonian Australian Welfare Organisation of Sydney inc. MAWA) и се договара за своите планови и активности. Една од тие активности беше и Информативно/едукативната сесија за деменција со оваа група. Интересно беше што дел од членството веќе присуствуваше на оваква сесија во Rockdale и токму тие инсистираа сесијата да се одржи и со нивната група.
Сите членови на групата ја следеа сесијата со голем интерес и поставуваа многу инересни и многу важни прашања сврзани со секојдневните проблеми со кои се соочуваат болни од деменцијата и нивните грижители. Некои од нив прашуваа што треба конкретно да се направи за да му се помогне на лицето, кое манифестира препознатливи знаци на деменцијата, а не сака да се соочи со вистината и упорно го порекнува фактот дека веќе има озбилни здравствени проблеми. Посебно се интересираа да ли деменцијата е наследна и што треба да прават најблиските роднини, ако во семејството има болен од деменција.
По исцрпни одговори на поставените прашања се дискутираше за потребите и желбите на членовите на групата. Покрај редовна соработка во смисла на организирање на слични информативни сесии на други теми, тие имаат потреба од поголема подршка и помош околу проширување на групата и прераснување во на истата во организација. Поради тоа ги повоикуваат сите македонски пензионери што живеат во околината на Sydenham да им се придружат и заеднички да ги испланираат понатамошните активности со цел да се обезбеди порационално користење на слободното време преку дружење, забава и меѓусебната подршка.
Сите заинтересирани може да појдат на горе наведената адреса, или да се јават во MAWA на 9597 5455, кај Слаѓана Николиќ. 

